
					Kaca iki wis divalidasi
buktine menawa Sri Jesus Pribadi nampa kurban lan tenagaku lumantar wong mlarat.

Apa ana ing Konggregasiku wis ana tjabang kanggo mitulungi wong mlarat lan wong nganggur?

No. 267. (teruse).


„Aku gerah, koktiliki”. Uga wong lara kudu dakpitulungi, dakupakara, daklipur, jen aku kepengin tresna tenanan karo Sri Jesus. Apa aku wani niliki wong mlarat? Apa aku mbokmenawa dadi wong murka, umuk, egois, kang mligi mikir² awake dewe, lan ora bisa ngerti maneh marang susahe lan larane wong lija? Jen aku kaja mengkono, aku durung tresna karo Sri Jesus. Apa aku wiwit saiki bakal saja seneng niliki wong lara? Ora mung sedulurku dewe, nanging uga wong lara kepentjil? Apa bokmenawa bisa dakdegake tjabang kanggo niliki wong lara ?

No. 267. (teruse).


 „Aku ana ing pakundjaran pada koksowani”. Iku uga nggumunake banget. Aku bisa sowan Sri Jesus tenan serana niliki wong kang ana ing pakundjaran. Wong iku uga ditresnani Sri Jesus! Mulane aku uga kudu tresna karo wong iku. Aku malah kudu saja tresna karo wong iku, amarga nresnani wong ing pa- kundjaran, ategas saja tresna karo Sri Jesus Pribadi.

No. 267. (teruse).


Dina iki aku bakal nglimbang² kanti katresnan kang gede
168

